
 

 

KA ADLAW SA 
PAG-AMPO 
  

Ang Tawag Sa Pag-ampo Sa Tulo Ka Mga Manolunda 
 

ADLAW 4 —  TAHAS UG PAG-AMPO SA DIOS ,  BAHIN 2
 
“Sa matag ampo namo alang kaninyo, kanunay kaming nagapasalamat sa Dios nga Amahan sa atong 
Ginoong Jesu-Cristo.  Kay nabalitaan namo nga lig-on ang inyong pagtuo kang Cristo Jesus ug dako ang 
inyong paghigugma sa tanang katawhan sa Dios.  Ingon kamo niini tungod kay nagapaabot man kamo sa 
inyong gilaoman nga gitagana alang kaninyo didto sa langit. Kining inyong gilaoman nadunggan na ninyo 
kaniadto sa dihang gisangyaw kaninyo ang kamatuoran, nga mao ang Maayong Balita.  Kining Maayong 
Balita nagapadayon pagkaylap sa tibuok kalibotan, ug daghan ang nakadawat sa bag-ong kinabuhi nga 
sama usab sa inyong nadawat sa dihang nasabtan ninyo ang kamatuoran mahitungod sa grasya sa Dios” – 
Colosas 1:3-6 

Paspas Nga Pagtubo 

Ang iglesia sa Bag-ong Tugon paspas nga mingtubo. Sa tubag sa maikagon, kinasingkasing nga pag-ampo, 
sa Balaang Espiritu gibobo sa makusganong gahum. Tulo ka libo ang nabautismohan sa usa ka dapit sud sa 
usa ka adlaw. Diha sa Buhat 4 ang rekord nagkanayon nga “kini ang nahitabo kanila, daghan sa mga 
nakadungog sa ilang pagpanudlo ang mituo. Sa mga lalaki lang nga mituo mikabat ug mga lima ka libo” 
(Buhat 4:4). Kon apilon nato ang kababayen-an ug kabataan, ang kadaghanon sa mga tumutuo sa pipila ka 
bulan pagkahuman sa Pentecostes siguro mokabat sa 15,000-20,000. Sa tibuok libro sa Buhat ang iglesia 
nagpadayon sa paspas pagdaghan . Ang Buhat 6 nagamantala nga daghang mga pari o mga relihiyosong 
pangulo ang matinumanon sa pagtoo (bersikulo 7). Ang sugilon nagaasoy sa sugilanon sa pagwali ni Felipe 
didto sa Samaria, ang misyonerong byahe ni Pablo sa tibuok dapit sa Mediteranhon, ang pagtuon ni Pedro 
sa Kasulatan uban ni Cornelio, ang mga magtutuo nga puno sa Balaang Espiritu ug ang pagpahat sa 
mensahe ni Cristo bisan diin. Ang buto sa ebanghelyo hilabihan ka daku nga ang apostol Pablo 
makamantala nga ang ebanghelyo giwali ngadto sa matag binuhat ilalum sa langit  (Colosas 1:23). 

Ang kasinatian sa iglesia sa Bag-ong Tugon maoy pagtulon-an alang sa iglesia karon samtang kita 
nagahulat sa pagbalik sa atong Ginoo. Unsay yawe sa ilang kalamposan? Nganong ang iglesia sa Bag-ong 
Tugon paspas ang pagtubo? Susihon nato ang pipila ka mga rason. Ang iglesia sa Bag-on Tugon nagtuhop 
sa matag butang nga ilang gibuhat diha sa pag-ampo. Sila nanagpuyo sa kabug-osan nga didikado ug 
nagsalig sa Dios. Sila nanag-ila nga sila walay gahum sa pagtapos sa tahas ni Jesus gawas sa gahum ni Jesus. 
Sa hamubo si Ellen White nagasaysay niini: 

“Kinahanglan kita magtutok kanunay kang Jesus, nagaila nga kini mao ang Iyang ghaum nga nagalihok sa 
buhat. Samtang kita mangabudlay nga maikagon alang sa kaluwasan sa nangawala, kihanglan kita 
maggugol og panahon alang sa pamalandong, alang sa pag-ampo, ug alang sa pagtuon sa pulong sa Dios. 
Lamang ang buhat nga gihimo sa daghang pag-ampo, ug gibalaan pinaagi sa katakos ni Cristo, diin sa 
kataposan mapamatud-an nga arangan alang sa maayo” (The Desire of Ages, p. 362). 

Misyon sa Dios—Paagi sa Dios 

Diparaha kini nga panudlo sa maampingon. Kin mao ang gahum ni Cristo nga nagtapos sa Iyang buhat 
pinaagi kanato. Ang kaalam alang sa pagpanaug og kalag nagagikan kang Jesus. Ang gahum sa pag-usab 
og mga kinabuhi maoy iya kang Cristo ug kang Cristo lamang. Sa kataposang krisis, lamang ang buhat nga 

Gihulad sa General Conference Ministerial Association 
Inadlaw nga Pagbasa ni Dr. Mark A. Finley 

Gihubad sa Cebuano ni Bartman Barrientos 
 



 

 

KA ADLAW SA 
PAG-AMPO 
 gihimo sa daghang pag-ampo ug gibalaan pinaagi sa katakos ni Cristo ang mapamatud-an nga arangan 

alang sa maayo. Ang misyon sa Dios kinahanglan himoon sa paagi sa Dios. 

 
May hinigugma ba nga imong gihandum nga makita sa gingharian sa Dios? May higala ba o kauban sa 
trabaho nga nanginahanglan ni Jesus? May tawo ba nga imong kaila nga makausa naglakaw uban sa 
katawhan sa Dios apan naanod sa pag-alagad? Isulat ang ilang mga pangalan sa usa ka papel ug ibutang 
kana nga papel sa imong Biblia diha sa 1 Juan 5:14-17. Matag adlaw angkona ang saad sa Dios alang sa 
imong mga hinigugma. Karon dayon, maggahin kitag pipila ka mga gutlo sa paghangyo sa Dios sa 
pagdalag og katawhan ngadto sa atong mga alimpatakan nga Siya gusto niya atong pagasaksihan, ug unya 
kita dungan nga magaluhod sa pagpangaliya alang kanila. 

Panahon sa Pag-ampo (30–45 Minutos) 

Pag-ampo sa Pulong sa Dios – Colosas 1:3-6 
“Sa matag ampo namo alang kaninyo, kanunay kaming nagapasalamat sa Dios nga Amahan sa atong 
Ginoong Jesu-Cristo.  Kay nabalitaan namo nga lig-on ang inyong pagtuo kang Cristo Jesus ug dako 
ang inyong paghigugma sa tanang katawhan sa Dios.  Ingon kamo niini tungod kay nagapaabot man 
kamo sa inyong gilaoman nga gitagana alang kaninyo didto sa langit. Kining inyong gilaoman 
nadunggan na ninyo kaniadto sa dihang gisangyaw kaninyo ang kamatuoran, nga mao ang Maayong 
Balita.  Kining Maayong Balita nagapadayon pagkaylap sa tibuok kalibotan, ug daghan ang nakadawat 
sa bag-ong kinabuhi nga sama usab sa inyong nadawat sa dihang nasabtan ninyo ang kamatuoran 
mahitungod sa grasya sa Dios.”  

“Pagmpo Kanunay” 
Ginoo, kami nagakompisal nga kami wala naggugol og igong panahon diha sa pag-ampo. Kasagaran 
kami nagsalig sa among kaugalingong kaalam ug sa among kaugalingong mga plano sa tanan namog 
ginabuhat. Ug sa pag-abot sa pagtuman sa Imong misyon, kami wala kaayo mangita sa Imong giya. 
Pasayloa kami. Tabangi kami nga mamahimong mainampoon nga iglesia ug usa ka iglesia nga 
nagasalig Kanimo alang sa kalamposan ug dili sa mga tawhanong panghunahuna ug mga plano. Usba 
ang among kinabuhi sa pag-ampo ug buhia kami. 
 
“Ang Imong Pagtoo Diha Kang Cristo Jesus” 
Ginoo, kami nakasabot nga lamang ang buhat pagahimoon uban sa daghang pag-ampo, ug 
pagabalaanon pinaagi sa katakos ni Cristo, sa kataposan mapamatud-an nga arangan alang sa maayo. 
Tabangi intawon kami sa paghimog sinsiro ug tim-os nga pag-ampo nga unahon kini namo sa tanang 
mga buhat misyonero ug aktibidadis sa among iglesia, kondili usab sa among tagsatagsa nga kinabuhi 
ug panimalay. Patuboa ang among pagtoo sa Imong katakos sa pagtuman sa Imong mga saad alang 
kanamo. 
 
“Imong Gugma alang sa mga Balaan” 
Oh Dios sa gugma, Ikaw naglalang kanamo uban sa walay kataposang kapasidad sa pagtubo diha sa 
Imong gugma. Salamat sa pagbobo sa Imong gugma sud sa among mga kasingkasing aron kami 
mahimong arangan sa paghigugma sa among palibot. 

Dugang Nga Mga Hangyo Sa Pag-ampo 

 Pasalamat ug Pagdayeg: Pagpasalamat alang sa mga tino nga panalangin ug dayega ang Dios 

tungod sa Iyang kaayo. 
Pagkompisal: Paggahin og pipila ka mga minutos alang sa pribadong pagkompisal ug pasalamati ang 
Dios sa Iyang kapasayloan. 
Giya: Pangayo sa Dios og kaalam alang sa mga hagit karon ug mga desisyon. 
Atong Iglesia: Iampo ang mga panginahanglan sa iglesia sa rehiyon ug sa tibuok kalibutan (basaha 
ang lahi nga papel nga may mga hangyo). 
Atong Mga Hangyo: Iampo ang mga panginahanglan karon sa mga sakop, panimalay, ug silingan sa 
iglesia. 
Pamati ug Responde: Paggahin og panahon sa pagpamati sa tigog sa Dios ug responde diha sa 
pagdayeg o awit. 
 
Mga Sugyot nga Awit 
SDA Hymnal:  Open My Eyes (#326); Love at Home (#652); Give of Your Best to the Master (#572); I’ll Go 
Where You Want Me to Go (#573); So Send I You (#578); Bringing in the Sheaves (#369); Rescue the 
Perishing (#367) 


